
                                                                                                                

ጋዜጣዊ መግለጫ                                                                 

                                            

የአሜሪካ ኤምባሲ፤                                           
አዲስ አበባ፤ ኢትዮጵያ                            
2014/48 

 

የአሜሪካ ዓለም አቀፍ ልማት ኤጀንሲ ለአዲስ የከብት መኖ ማቀነባበሪያ ድጋፍ አደረገ 
 

ኢትዮ-የእንስሳት መኖ ኃላ.የተ.የግል ኩባንያ የግብርና ተረፈ ምርትን ወደ እንስሳት መኖ የሚለውጥ 
ማቀነባበሪያ በሥራ ላይ አዋለ 

 
ምሥራቅ ወለጋ ዞን፤ ኦሮሚያ፣ ኢትዮጵያ፣ ህዳር 29፣2007 ዓ.ም.፡- የአሜሪካ መንግሥት በዓለም 
አቀፍ ልማት ኤጀንሲው የግብርና ምርት የገበያ አቅርቦት ማሳደጊያ አካል የሆነው የእንስሳት ገበያ 
ልማት ኤጀንሲው በከፊል ወጪውን የሸፈነለት የኢትዮ-የእንስሳት መኖ ኃላ.የተ.የግል ኩባንያ የእንስሳት 
መኖ ማቀነባበሪያ ዛሬ ተመርቆ ተከፈተ፡፡ለኩባንያው የተበረከተው ማቀነባበሪያ መሣሪያ ተደራሽነትን ከፍ 
በማድረግና በጠቃሚ ንጥረ-ነገሮች የበለፀገ የእንስሳት መኖ በባኮ፣ሲሬና አኖ ወረዳዎች ለሚገኙ 350 
ወተት አምራቾችና መኖ አቅራቢዎች በቀላል ዋጋ እንደሚቀርብም ተመልክቷል፡፡ የመኖ ምርቱ ግብዓት 
ከግብርና ተረፈ ምርት በቀላሉ የሚገኝ እንደሆነም ተገልጿል፡፡ 
 
በዘርፉ የሚያጋጥመው በቀላሉ የሚገዛና በጠቃሚ ንጥረ ነገሮች የበለጸገ የእንስሳት መኖ እጥረት ኢትዮ-
የእንስሳት መኖ ኃላ.የተ.የግል ኩባንያ ከዚህ ቀደም በግርድ መልክ የሚወገዱትን የግብርና ተረፈ 
ምርቶች በአዲስ መልክ በመኖነት የሚዘጋጅበትን ይህን አዲስ አሠራር ለመፍጠር እንዲነሳሳ 
አድርጎታል፡፡ ኩባንያው የማቀነባበሪያ ማዕከሉን ለመገንባት አኖ አግሮ ኢንዱስትሪ ከተሰኘ ድርጅት ጋር 
በመቀናጀት በውክልና የሚሠራ ሲሆን፤ከሌሎች አጋሮች ጋር ሽርክና በመፍጠር በሚቀጥሉት ሦስት 
ወራት በወንጂና በመቀሌ ተመሳሳይ ሥራ ይጀምራል፡፡ 

የአሜሪካ ዓለም አቀፍ ልማት ኤጀንሲ ተጠባባቂ ዳይሬክተር ጌሪ ሊንደን በምርቃት ሥነሥርዓቱ ላይ 
ሲናገሩ፡- “በኢትዮጵያ ላለው የእንስሳት እርባታ ዘርፍ ምርታማነትና ተወዳዳሪነት ትልቁ ተግዳሮት 
አዳዲስ ቴክኖሎጂዎችን ለመጠቀም የሚያጋጥም የካፒታል እጥረት ነው፡፡ ይህንን ለመቅረፍ የአሜሪካ 
ዓለም አቀፍ ልማት ኤጀንሲ አነስተኛ ይዞታ ያላቸው ገበሬዎችን ተጠቃሚነት ከፍ የሚያደርጉና 
በሥጋ፣በቁም ከብትና በወተት ምርት አቅርቦት ተወዳዳሪነትን ለማምጣት የሚሠሩ በግሉ ዘርፍ 
ለተሰማሩ ኩባንያዎች፣ የኅብረት ሥራ ማህበራት፣ማህበራትና ሥራ ፈጣሪ ግለሰቦች ድጋፍ ያደርጋል” 
ብለዋል፡፡ አክለውም:- “ኢትዮ-የእንስሳት መኖ ኃላ.የተ.የግል ኩባንያ የአሜሪካ ዓለም አቀፍ ልማት 
ኤጀንሲን ድጋፍ ከተቀበሉ 18 ኩባንያዎች አንዱ ሲሆን እንደ ሌሎቹ 17 የዚህ ድጋፍ ተቀባዮችም ሆነ 
በቀጣይ ኤጀንሲው የሚመርጣቸው ተመሳሳይ ዘዴዎችን በመጠቀም ምርታማነትን ከፍ እንደሚያደርጉ 
እምነቴ ነው” ሲሉ ገልፀዋል፡፡ 

የአሜሪካ ዓለም አቀፍ ልማት ኤጀንሲ በአጠቃላይ በአዳዲስ ፈጠራዎች ፈንድ የ5.5 ሚሊዮን ድጋፍ 
ወደ 200 የሚጠጉ ኩባንያዎች፣የኅብረት ሥራ ማህበራት፣ማህበራትና ሥራ ፈጣሪ ግለሰቦች 
ለእያንዳንዳቸው ከ200,000 እስከ 300,000 ዶላር በመስጠት ተጠቃሚ የሚያደርግ ሲሆን፤ ድጋፍ 

ለተጨማሪ መረጃ ቀጥሎ በተመለከተው ቁጥር ይደውሉ፡-011-130-7033 

ድረ-ገጽ፡- http://ethiopia.usembassy.gov 

http://ethiopia.usembassy.gov/


የሚደረግላቸው አካላት በማመልከዎቻቸው አማካይነት ያለባቸውን እጥረት፣ሊሠሩ የታሰቡ 
ሥራዎች፣እንዲሁም አነስተኛ ይዞታ ያላቸው ገበሬዎች ተጠቃሚነት እንደ መስፈርት ከግንዛቤ የሚገቡ 
ጉዳዮች ናቸው፡፡ ስለዚህም በዋናነት የሚደረገው ድጋፍ የእንስሳት እርባታውን የእሴት ሰንሰለት ተከትሎ 
ያሉትን ከፍተኛ ችግሮች የሚቀርፉ ፈጠራዎችና የቴክኖሎጂ ውጤቶች ላይ የሚያተኩር ነው፡፡ 

በአሜሪካ አለም አቀፍ የልማት ኤጀንሲ የሚመራው የግብርና ምርት የገበያ አቅርቦት ማሳደጊያ 
ፕሮግራም በወተት፣በሥጋ፣ በቁም ከብት ምርት፣ማቀነባበርና የወጪ ገበያ 
ምርታማነትን፣ተወዳዳሪነትንና ትርፋማነትን ማሳደግ ላይ የሚሠራ ነው፡፡ የአሜሪካ ዓለም አቀፍ ልማት 
ኤጀንሲ ለዚህ ሥራ መጪውን ትውልድ መመገብ በተሰኘ አዲስ የአሜሪካ መንግሥት ጥረት በኩል 
የገንዘብ ድጋፍ የሚደረግለት ሲሆን፤ይህም የአሜሪካ መንግሥት ለኢትዮጵያ መንግሥት የግብርና 
ዕድገት መርሀ ግብር የሚያደርገው ድጋፍ አካል ነው፡፡ 

